
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৯২
বেল্লিক রামায়ণ।





অথ পিরীতির জমাট হওন।





একদিন দুই দিন এমনি করিয়ে।

বেল্লিক করয়ে যাতায়াত প্রীত হয়ে॥

কত মজা পায় মনে লিখনে কি যায়।

বেল্লিকে বেল্লিক প্রেম-জমাটি বাধায়॥

প্রত্যহ সন্ধ্যার কালে যাইত যে আগে।

সকল সময় এবে পূর্ণ অনুরাগে॥

দিন নাই রাত নাই সদা আনাগোনা।

খাওয়া দাওয়া আদি হয় সব খানা॥

কায়েতের ছেলে হয়ে রাঁড়ের বাড়ীতে।

কাড়িল গে হাঁড়ি মহা আনন্দিত-চিতে॥

মনে করে ইহা হতে কিবা ভাগ্য আর।

একমাত্র সার এই মধ্যে দুনিয়ার॥

যাবত জীবন রবে রবো এই স্থানে।

এমন সুখের স্থান আছে কি ভুবনে॥

হায় রে কলির লেখা-পড়া শিক্ষা-ফল।

পরিণামে ভস্ম মাত্র লাভ যে কেবল॥

আগে আগে মূর্খেতেই করিত এ কাজ।

তাহাদেরি এ কার্য্যেতে নাহি হতো লাজ॥

লেখাপড়া-শিখা লোক এ কার্য্য কি করে।

এখন সকলি উল্টা বেল্লিকবাজারে॥

